
					এই পাতাটির মুদ্রণ সংশোধন করা প্রয়োজন। 
Rø šKg
অদ্ভুত বলে মনে হয়; কিন্তু কেন যে হয়, তাও আমরা বুঝতে পারিনে। যে বিয়েটির কথা তোমাদের আমি বলতে যাচ্ছি, তা মামুলি হলেও আমার কাছে একেবারে নূতন ঠেকেছিল। তাই চাইকি তোমাদের কাছেও তা অদ্ভুত মনে হতে পারে, সেই ভরসায় এ গল্প বলা ।
এ গল্প হচ্ছে শ্যাম বাবুর মেয়ের বিয়ের গল্প। শ্যামবাবুর পূরে। নাম শ্যামলাল চাটুযে, এবং তিনি আমার গ্রামের লোক।
শ্যামলাল যে বৎসর হিষ্টরিতে এম. এ.-তে ফাস্ট হন, তার পরের বৎসর যখন তিনি ফাস্ট ডিভিসনে বি. এল. পাস করে কলেজ থেকে বেরলেন, তখন তাঁর আত্মীয়স্বজনেরা তঁকে হাইকোর্টের উকিল হার জন্য বহু পীড়াপীড়ি করেন। শ্যামলাল যে দশ পোনের বৎসরের মধ্যেই হাইকোর্টের একজন হয় বড় উকিল, নয়। অন্তত জজ হবেন, সে বিষয়ে তার আপনার লোকের মনে কোনও সন্দেহ ছিল না । কেন না। যা যা থাকলে মানুষ জীবনে কৃতী হয়, শ্যামলালের তা সবই ছিল,- সুস্থ শরীর, ভদ্র চেহারা, নিরীহ প্রকৃতি, স্থির বুদ্ধি, কাজে গা ও কাজে মন । কিন্তু শ্যামলাল তার আত্মীয়স্বজনের কথা রাখলেন না । উকিল হতে র্তার এমন অপ্রবৃত্তি হল যে, কেউ তাকে তাতে রাজি করাতে পারলেন না ; এ অনিচ্ছার কারণও কেউ বুঝতে পারলেন না। তঁর আত্মীয়েরা শুধু দেখতে পেলেন যে, উকিল হবার কথা শুনলেই একটা অস্পষ্ট ভয়ে তিনি অভিভূত হয়ে পড়তেন। তাই তাঁরা ধরে নিলেন যে, এ হচ্ছে সেই জাতের ভয়, যা থাকার দরুণ কোন কোন মেয়ে হুড়কো হয় ; ও একটা ব্যারামের মধ্যে, সুতরাং কি বকে-ঝকে, কি বুঝিয়ে-সুঝিয়ে, কোনমতে ও রোগ সারান যাবে না। অতঃপর তারা হার মেনে শ্যামলালকে ছেড়ে দিলেন ; তিনিও অমনি মুন্সেফি চাকরি নিলেন ।
তঁর আত্মীয়স্বজনেরা যাই ভাবুন, শ্যামলাল কিন্তু নিজের পথ ঠিক চিনে নিয়েছিলেন । যার কারণ খুঁজে পাওয়া যায় না, অনেক সময়ে দেখতে পাওয়া যায়, সেই অবাধ্য প্রবৃত্তি কিংবা অপ্ৰবৃত্তিগুলোই মানুষের প্রধান সুহৃৎ। শ্যামলাল হাইকোর্ট ঢুকলে উপরে ওঠা দূরে

		 এই পাতা শেষ সম্পাদিত হয়েছে ০৩:৫৪টার সময়, ৩১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

